
 

პერსონალურ მონაცემთა დაცვის პოლიტიკა 

პუნქტი 1 

კომპანია 

შპს ,,გრინ დეველოპმენტი“ (შემდგომში ,,კომპანია“) 

ს/ნ 204452412 

მის.: ქ.თბილისი, ავთო ვარაზის ქ.N42, 0186 

ელ.ფოსტა: sales@ubani.ge 

ვებ.გვერდი: www.ubani.ge  

 

პუნქტი 2 

პოლიტიკის მიზანი 

პერსონალურ მონაცემთა დაცვის პოლიტიკის მიზანს წარმოადგენს კომპანიის მიერ, მისი 

საქმიანობის ფარგლებში, პერსონალურ მონაცემთა კატეგორი(ებ)ის განსაზღვრა, მათი 

შეგროვების, დამუშავების, შენახვის, უსაფრხოების/დაცვის, გადაცემის წესისა და 

საფუძვლ(ებ)ის განსაზღვრა, სუბიექტის ინფორმირება, დაცულ სფეროში ჩარევის 

პროპორციულობის განსაზღვრა და გაუმართლებელი ჩარევის თავიდან აცილება, მაღალი 

პასუხისმგებლობით აღჭურვილი კორპორატიული საქმიანობის კულტურის ჩამოყალიბება. 

 

პუნქტი 3 

პრინციპები 

პერსონალურ მონაცემთა სფეროში ჩარევა უნდა გახმორცილდეს შემდეგი პრინციპების 

დაცვით: 

• მონაცემები უნდა დამუშავდეს კანონიერად, სამართლიანად, მონაცემთა სუბიექტისთვის 

გამჭვირვალედ და მისი ღირსების შეულახავად; 

• მონაცემები უნდა შეგროვდეს/მოპოვებული უნდა იქნეს მხოლოდ კონკრეტული, მკაფიოდ 

განსაზღვრული და ლეგიტიმური მიზნებისთვის; 

• მონაცემები უნდა დამუშავდეს მხოლოდ იმ მოცულობით, რომელიც აუცილებელია 

შესაბამისი ლეგიტიმური მიზნის მისაღწევად. მონაცემები იმ მიზნის თანაზომიერი უნდა 

იყოს, რომლის მისაღწევადაც ისინი მუშავდება; 

• მონაცემები უნდა იყოს ნამდვილი, ზუსტი და, საჭიროების შემთხვევაში, განახლებული. 

მონაცემთა დამუშავების მიზნების გათვალისწინებით, არაზუსტი მონაცემები უნდა 

გასწორდეს, წაიშალოს ან განადგურდეს გაუმართლებელი დაყოვნების გარეშე; 

• მონაცემები შეიძლება შენახულ იქნეს მხოლოდ იმ ვადით, რომელიც აუცილებელია 

მონაცემთა დამუშავების შესაბამისი ლეგიტიმური მიზნის მისაღწევად. იმ მიზნის 

მიღწევის შემდეგ, რომლისთვისაც მუშავდება მონაცემები, ისინი უნდა წაიშალოს, 

განადგურდეს ან შენახული უნდა იქნეს დეპერსონალიზებული ფორმით, გარდა იმ 

შემთხვევისა, თუ მონაცემთა დამუშავება/შენახვა განსაზღვრულია კანონმდებლობით და 

წარმოადგენს პროპორციულ ზომას დემოკრატიულ საზოგადოებაში აღმატებული 

ინტერესების დასაცავად; 

• მონაცემების უსაფრთხოების დაცვის მიზნით მონაცემთა დამუშავებისას მიღებული უნდა 

იქნეს ისეთი ტექნიკური და ორგანიზაციული ზომები, რომლებიც სათანადოდ 

უზრუნველყოფს მონაცემთა დაცვას, მათ შორის, უნებართვო ან უკანონო დამუშავებისგან, 

შემთხვევითი დაკარგვისგან, განადგურებისგან ან /და დაზიანებისგან; 

 

პუნქტი 4 

მონაცემთა კატეგორიები 

კომპნიის საქმიანობისას,  მიზნის ხასიათიდან გამომდინარე, პროპორციულობის 

გათვლისწინებით, დამუშავებული ინფორმაცია შეიძლება მოიცავდეს შემდეგ ინფორმაციას: 

• საიდენტიფიკაციო -  სახელი, გვარი / სახელწოდება, პირადი/საიდენტიფიკაციო ნომერი, 

პირადობის მოწმობის/მოქალაქეობის დამადასტურებელი დოკუმენტის ნომერი, 

დაბადების/რეგისტრაციის თარიღი და შესაბამისი დოკუმენტის მონაცემები,  ხელმოწერის 

(მათ შორის კვალიფიციური ელექტრონული) ნიმუში; 

• საკონტაქტო -იურიდიული ან/და ფაქტობრივი საცხოვრებელი/ადგილსამყოფელი 

მისამართი, ელექტრონული ფოსტა, მობილური და ქალაქის ტელეფონის ნომრები, 

საკონტაქტო პირ(ებ)ზე ინფორმაცია (მათ შორის მისი ვინაობისა და საკონტაქტო არხების 

შესახებ); 

• დოკუმენტური - პირადობის მოწმობა, პასპორტი, მართვის მოწმობა, დაბადების მოწმობა, 

უცხოეთში მცხოვრები თანამემამულის მოწმობა, ბინადრობის მოწმობა, დროებითი 

საიდენტიფიკაციო მოწმობა, ამონაწერი საჯარო რეესტრის ეროვნული სააგენტოს 

მეწარმეთა და არასამეწარმეო იურიდიულ პირთა რეესტრიდან, ნეიტრალური მოწმობის ან 

ნეიტრალური სამგზავრო დოკუმენტის ნომერი, გადასახადის გადამხდელის 

საიდენტიფიკაციო ნომერი, წარმომადგენლობაზე უფლებამოსილების დამადასტურებელი 

დოკუმენტი და სხვა; 

• ფინანსური -კომპანიასთან ანგარიშსწორების ისტორია, ამონაწერები, 

მოთხოვნები/ვალდებულებები, გადახდის გრაფიკი, ვადაგადაცილებები, ჯარიმები, 

გადახდები/გადარიცხვები და მათი დეტალები, ნაშთები და ტრანზაქციებთან 

დაკავშირებული სხვა ინფორმაცია; 

• ტექნიკური - ინფორმაცია კომპანიის პროდუქტებით სარგებლობისას გამოყენებულ 

მოწყობილობაზე და სხვა ტექნიკური დეტალები, მაგალითად, ინტერნეტ პროტოკოლის 

(IP) მისამართი, ოპერაციულ სისტემა, მზა ჩანაწერები (cookies), IMEI კოდი, აპლიკაციის 

ლოგები,  ქცევითი მონაცემები, ინფორმაცია ადგილმდებარეობის შესახებ, ინფორმაცია 

კოპმანიის სოციალური არხების მობილური აპლიკაციების, პროდუქტებისა და სერვისების 

მოხმარებაზე, მათ შორის შეფასებები და გამოკითხვაზე პასუხები; 

• აუდიო-ვიზუალური - კომპანიის კუთვნილ ნომერზე შემოსული/გასული სატელეფონო 

ზარების ჩანაწერები, ვიდეო და აუდიო მონიტორინგის სისტემის ჩანაწერები, 

ფოტოსურათები; 



 

• მარკეტინგული - კომპანიის მხრიდან მარკეტინგული აქტივობის დაგეგმვისა და 

განხორციელებისათვის საჭირო ინფორმაცია სუბიექტის ინტერესების შესახებ, მათ შორის, 

მარკეტინგული შეტყობინებების მიღების სასურველი კომუნიკაციის ფორმა, შინაარსი, 

თანხმობა და სხვა; 

• სოციო-დემოგრაფიული - მოქალაქეობასთან, განათლებასთან, პროფესიასთან, სამუშაო 

ადგილთან, ოჯახურ მდგომარებასთან და სხვ. დაკავშირებული მონაცემები, ასევე ენა, 

სქესი, ასაკი, სოციალური სტატუსი; 

• ინტერაქციული - კომპანიასთან პირისპირ კომუნიკაციისას, ფიზიკური ფორმების 

შევსებისას, ტელეფონით, ელ-ფოსტით და სხვა საკომუნიკაციო არხებით დაფიქსირებული 

ინფორმაცია; 

• საჯარო მონაცემები - საჯარო წყაროებიდან მოპოვებული ინფორმაცია, რომელიც 

აღრიცხულია სხვადასხვა მონაცემთა ბაზაში ან/და  თავისუფლად ხელმისაწვდომია სხვა 

წყაროებში; 

• განსაკუთრებული კატეგორიის მონაცემები - ინფორმაცია, რომელიც დაკავშირებულია 

მაგალითად ნასამართლობასთან,  ჯანმრთელობასთან, ასევე ბიომეტრიული მონაცემები, 

როგორიცაა სახის გამოსახულება და სხვა 

• ოჯახური მდგომარეობის, ოჯახის წევრების შესახებ ინფორმაცია- ქორწინების მოწმობა, 

ოჯახის წევრების საიდენტიფიკაციო და დოკუმენტური მონაცემები, ინფორმაცია ოჯახის 

წევრების, საკონტაქტო პირების შესახებ, ინფორმაცია პირის გარდაცვალების თაობაზე და 

გარდაცვალების/მემკვიდრეობის მოწმობა და სხვა; 

• სახელშეკრულებო - დეტალები იმ გარიგებებისა და მათი შინაარსის შესახებ, რომლებიც 

დადებულია კომპანიასთან (ან/და აქვს წინასახელშეკრულებო ურთიერთობების სტატუსი)  

და რომლებშიც სუბიექტი მონაწილეობს როგორც მხარე, მესამე პირი ან/და მათი 

წარმომადგენელი. 

 

პუნქტი 5 

მონაცემთა სუბიექტი 

პერსონალურ მონაცემთა დაცვის წინამდებარე პოლიტიკის ადრესატთა წრეს წარმოადგენს, 

მათ შორის და არამხოლოდ, პირები რომლებიც: 

• არიან სახელმწიფო და არასახელმწიფო, საზოგადოებრივი, კომერციული, საჯარო 

დაწესებულებები, ადგილობრივი თვითმმართველობისა და სახელმწიფო ორგანოები,  

მათი ადგილობრივი სტრუქტურები/ორგანოები/სააგენტოები/სსიპები, ფიზიკური და 

საჯარო თუ კერძო სამართლის იურიდიული და არაიურიდიული (არაკომერციული) 

პირები, პირთა გაერთიანებები და სხვა ორგანოები: 

• სარგებლობენ კომპანიის ძირითადი ან/და დამატებითი პროდუქტებით, როგორც 

კონტრაქტორები/ქვეკონტრაქტორები (მათ შორის, პოტენციური, არსებული ან/და 

ყოფილი);  

• კომპანიას აწვდიან ძირითად ან/და დამატებით პროდუქტს, როგორც 

კონტრაქტორები/ქვეკონტრაქტორები (მათ შორის, პოტენციური, არსებული ან/და 

ყოფილი);  



 

• წარმოადგენენ კომპანიის მიერ ძირითადი ან/და დამატებითი პროდუქტის სხვა 

პირ(ებ)ისათვის მიწოდების/გადაცემის პროცესის უშუალო მონაწილეებს, როგორც 

კონტრაქტორები/ქვეკონტრაქტორები (მათ შორის, პოტენციური, არსებული ან/და 

ყოფილი);  

• არიან კონტრაქტორების/ქვეკონტრაქტორების წარმომადგენლები (მათ შორის კანონიერი 

წარმომადგენლები) ან საკონტაქტო პირები; 

• წარმოადგენენ მაკონტროლებელ, მარეგისტრირებელ თუ სხვა სახის სახელმწიფო 

ხელისუფლების უშუალო განმახორციელებელ პირებს/უწყებებს თუ მათ 

წარმომადგენლებს; 

• ნებისმიერი პირისთვის, ვინც უკავშირდება კომპანიას და გამოხატავს ინტერესს 

კონკრეტულ პროდუქტზე; 

• პირდაპირ კავშირში არ არიან კომპანიასთან, თუმცა მათი ინფორმაციის დამუშავება 

აუცილებელია კომპანიის საქმიანობის განსახორციელებლად ან კომპანიის პროდუქტების 

გასაუმჯობესებლად;  

• რაიმე ფორმით დაკავშირებულნი არიან კომპანიასთან, კომპანიის პროდუქტთან და მასთან 

კავშირს ამყარებენ სხვადასხვა საკომუნიკაციო არხების მეშვეობით; 

• ზემოთჩამოთვლილთაგან ერთი ან რამდენიმე პირ(ებ)ი, რომლებიც არიან 18 წლის ასაკს 

მიუღწეველი არასრულწლოვნები -  მათ მონაცემები მუშავდება საქართველოს 

კანონმდებლობის შესაბამისად, არასრულწლოვნის საუკეთესო ინტერესების 

გათვალისწინებით. 

 

პუნქტი 6 

დამუშავებაზე უფლებამოსილი/პასუხისმგებელი პირი 

დამუშავების კონტექსტისა და მიზნის გათვალისწინებით, მონაცემების დამუშავებისას, 

კომპანია ან/და მესამე პირი (რომელსაც გადაეცა მონაცემები), შესაძლოა, წარმოადგენდეს 

მონაცემთა დამუშავებაზე უფლებამოსილ პირს და მოქმედებდეს მონაცემთა 

დამუშავებისთვის პასუხისმგებელი პირის სახელით, ან/და მხარეები მოქმედებდნენ, როგორც 

თანადამუშავებისთვის პასუხისმგებელი პირები. 

 

 

პერსონალურ მონაცემთა დამუშავებისათვის უფლებამოსილი პირი ვალდებულია: 

• დაამუშაოს მონაცემები მხოლოდ დამუშავებისთვის პასუხისმგებელი პირის წერილობითი 

დავალების ან მითითების შესაბამისად, მხოლოდ შესაბამისი ხელშეკრულებით 

განსაზღვრული მიზნებისათვის; 

• უზრუნველყოს, რომ იმ ფიზიკურ პირ(ებ)ს, რომელიც უშუალოდ მონაწილეობს 

მონაცემთა დამუშავებაში, ჰქონდეს კონფიდენციალურობის დაცვის ვალდებულება; 

• უზრუნველყოს მონაცემთა უსაფრთხოება კანონდებლობის მოთხოვნათა შესაბამისად, მათ 

შორის, მიიღოს შესაბამისი ტექნიკური და ორგანიზაციული ზომები პერსონალური 

მონაცემების შემცველი ინფორმაციის შემთხვევითი ან უკანონო განადგურებისაგან, 

შეცვლისაგან, გამჟღავნებისაგან, მოპოვებისაგან, დაზიანებისგან, ნებისმიერი სხვა 



 

ფორმით უნებართვო ან უკანონო გამოყენებისა და შემთხვევითი ან უკანონო დაკარგვისგან 

დასაცავად; 

• უზრუნველყოს ელექტრონული ფორმით არსებული მონაცემების მიმართ შესრულებული 

ყველა მოქმედების (მათ შორის, ინციდენტების შესახებ, მონაცემთა შეგროვების, შეცვლის, 

მათზე წვდომის, მათი გამჟღავნების (გადაცემის), დაკავშირებისა და წაშლის თაობაზე 

ინფორმაციის) აღრიცხვა (მათ შორის, ე.წ. ლოგირება)  და შესაბამის მოქმედებაზე 

პასუხისმგებელი პირის იდენტიფიცირების შესაძლებლობა; არაელექტრონული ფორმით 

არსებულ მონაცემთა დამუშავებისას დამუშავებაზე უფლებამოსილი პირი ვალდებულია 

უზრუნველყოს მონაცემთა გამჟღავნებასთან ან/და ცვლილებასთან დაკავშირებული ყველა 

მოქმედების (მათ შორის, ინციდენტების შესახებ ინფორმაციის) აღრიცხვა; 

• მონაცემთა დამუშავებისათვის პასუხისმგებელი პირის წინასწარი თანხმობის გარეშე არ 

განახორციელოს პერსონალური მონაცემების გადაცემა (ტრანსფერი) იმ სახელმწიფოში 

ან/და საერთაშორისო ორგანიზაციაში, რომელიც არ განეკუთვნება ევროკავშირის 

ეკონომიკურ ზონას და არ არის მითითებული პერსონალურ მონაცემთა დაცვის 

სამსახურის /მისი უფლებამონაცვლის შესაბამისი ნორმატიული აქტით განსაზღვრულ 

პერსონალურ მონაცემთა დაცვის სათანადო გარანტიების მქონე ქვეყნების ნუსხაში; 

• პერსონალურ მონაცემთა დაცვის შესახებ საქართველოს კანონით დადგენილ 

ვალდებულებებთან შესაბამისობის უზრუნველსაყოფად დამუშავებისთვის 

პასუხისმგებელ პირს მიაწოდოს სათანადო ინფორმაცია და ხელი შეუწყოს მის მიერ 

მონაცემთა დამუშავების მონიტორინგის განხორციელებას; 

• მიიღოს სათანადო ორგანიზაციულ-ტექნიკური ზომები, რათა დაეხმაროს 

დამუშავებისთვის პასუხისმგებელ პირს პერსონალურ მონაცემთა დამუშავებასთან 

დაკავშირებით საზედამხედველო და სხვა უფლებამოსილი ორგანო(ები)ს მომართვებზე 

დროულ რეაგირებაში, ასევე მის მიერ მონაცემთა სუბიექტის უფლებების (მონაცემთა 

დაბლოკვა, წაშლა, გასწორება, განახლება და სხვ.) განხორციელებასთან დაკავშირებული 

ვალდებულებების  პერსონალურ მონაცემთა დაცვის შესახებ საქართველოს კანონით 

განსაზღვრული ვადების დაცვით შესრულებაში; 

• დაუშვებელია, დამუშავებაზე უფლებამოსილმა პირმა მონაცემთა დამუშავების უფლება 

სხვა პირ(ებ)ს დამუშავებისათვის პასუხისმგებელი პირის თანხმობის გარეშე გადასცეს. 

ამასთან, გადაცემაზე დამუშავებისათვის პასუხისმგებელი პირის თანხმობის არსებობის 

შემთხვევაში, დამუშავებაზე უფლებამოსილი პირი ვალდებულია მონაცემთა დამუშავების 

უფლების გადაცემა განახორციელოს წერილობითი ხელშეკრულების საფუძველზე, 

რომლის თანახმადაც, მონაცემთა მიმღები (ქვე)კონტრაქტორ(ებ)ი ვალდებულნი იქნებიან 

მიიღონ ყველა აუცილებელი ტექნიკური და ორგანიზაციული ზომა პერსონალური 

მონაცემების შემთხვევითი ან უკანონო განადგურებისაგან, შეცვლისაგან, 

გამჟღავნებისაგან, მოპოვებისაგან, დაზიანებისგან, ნებისმიერი სხვა ფორმით უნებართვო 

ან უკანონო გამოყენებისა და შემთხვევითი ან უკანონო დაკარგვისაგან დასაცავად და 

მათზე გავრცელდება ყველა ის ვალდებულება, რომლის შერსრულებაზეც წინამდებარე 

ხელშეკრულებით და „პერსონალურ მონაცემთა დაცვის შესახებ“ კანონით დადგენილი 

წესით, პასუხისმგებელია დამუშავებაზე უფლებამოსილი პირი; 

• პერსონალურ მონაცემებზე არაავტორიზებული წვდომის ან კონფიდენციალურობის 

სხვაგვარად დარღვევის (ინციდენტის) შესახებ დაუყოვნებლივ ან არაუგვიანეს 24 

(ოცდაოთხი) საათისა წერილობით/ელექტრონული ფორმით შეატყობინოს მონაცემთა 

დამუშავებისთვის პასუხისმგებელ პირს; 



 

• მონაცემთა დამუშავებისთვის პასუხისმგებელ პირს და მონაცემთა დამუშავებაზე 

უფლებამოსილ პირს შორის მონაცემთა დამუშავებასთან დაკავშირებული დავის 

წარმოშობის შემთხვევაში დამუშავებაზე უფლებამოსილი პირი ვალდებულია 

დაუყოვნებლივ შეწყვიტოს მონაცემთა დამუშავება და დამუშავებისთვის პასუხისმგებელ 

პირს სრულად გადასცეს მის ხელთ არსებული მონაცემები; 

• მონაცემთა დამუშავებისთვის პასუხისმგებელი პირის მოთხოვნისთანავე, ასევე შესაბამისი 

ხელშეკრულების ნებისმიერი მიზეზით შეწყვეტის შემთხვევაში, დამუშავებაზე 

უფლებამოსილი პირი ვალდებულია შეწყვიტოს მონაცემთა დამუშავება და 

დაუყოვნებლივ ან არაუგვიანეს 10 (ათი) კალენდარული  დღისა (თუ აღნიშნული 

ინფორმაცია მნიშვნელოვანი მოცულობისაა ან/და საჭიროებს მოძიებას/თავმოყრას) უნდა 

გადასცეს მონაცემთა დამუშავებისათვის პასუხისმგებელ პირს პერსონალური მონაცემები 

და აღდგენის შესაძლებლობის გარეშე წაშალოს/გაანადგუროს მისთვის 

გადაცემული/გაზიარებული პერსონალური მონაცემები და ამ მონაცემების შემცველი 

ელექტრონული ან ფიზიკური ფორმით დაცული ინფორმაცია/დოკუმენტაცია, თუ მათი 

შენახვის ვალდებულება კანონმდებლობით არ არის დადგენილი; 

• ყოველგვარი ეჭვების გამოსარიცხად, მხარეები თანხმდებიან, რომ „კ-ლ“ ქვეპუნქტებში 

მითითებული პირობა არ მოქმედებს იმ პერსონალურ მონაცემებთან მიმართებაში, 

რომლის დამუშავებაც ერთ-ერთი მხარის მიერ ხორციელდება,  მონაცემთა 

დამუშავებისთვის პასუხისმგებელი პირის სტატუსით; 

• დამუშავებაზე უფლებამოსილი პირი ვალდებულია დამუშავებისთვის პასუხისმგებელ 

პირს აუნაზღაუროს ის ზარალი, მათ შორის, მისთვის დაკისრებული ნებისმიერი სახის 

ფულადი სანქცია, რომელიც ამ უკანასკნელს მიადგა უფლებამოსილი პირის მხრიდან 

პერსონალურ მონაცემთა წინამდებარე პოლიტიკით და კანონმდებლობით 

გათვალისწინებული მოთხოვნების დარღვევის შედეგად; 

• დამუშავებაზე უფლებამოსილი პირის მიერ პერსონალურ მონაცემთა დამუშავებასთან 

დაკავშირებული საკითხები, რომელიც არ არის გათვალისწინებული წინამდებარე 

პოლიტიკით, წესრიგდება საქართველოს კანონმდებლობის შესაბამისად. 

 

თანადამუშავებისთვის პასუხისმგებელი თითოეული პირი (შემდგომში - თანადამმუშავებელი) 

ვალდებულია: 

• მიიღოს შესაბამისი ტექნიკური და ორგანიზაციული ზომები პერსონალური მონაცემების 

შემცველი შემთხვევითი ან უკანონო განადგურებისაგან, შეცვლისაგან, გამჟღავნებისაგან, 

მოპოვებისაგან, დაზიანებისგან, ნებისმიერი სხვა ფორმით უნებართვო ან უკანონო 

გამოყენებისა და შემთხვევითი ან უკანონო დაკარგვისაგან დასაცავად; 

• ინფორმაციაზე წვდომა დაუშვას მხოლოდ იმ თანამშრომლებზე, რომლებიც ასრულებენ 

მხარეთა შორის გაფორმებული შესაბამისი ხელშეკრულებით გათვალისწინებულ 

უფლებებსა და მოვალეობებს და რომელთაც აქვთ ინფორმაციის კონფიდენციალურობის 

დაცვის ვალდებულება, მათ შორის, სამსახურებრივი უფლებამოსილების შეწყვეტის 

შემდეგ; 

• მჭიდროდ ითანამშრომლოს თანადამმუშავებელთან, რათა უზრუნველყოს მონაცემთა 

დამუშავების შესაბამისობა კანონთან; 

• პერსონალური მონაცემები დაამუშაოს ურთიერთთანამშრომლობის ფარგლებში, 

შესაბამისი ხელშეკრულების და კანონის მოთხოვნათა დაცვით; 



 

• ითანამშრომლოს და კომპეტენციის ფარგლებში მხარდაჭერა გაუწიოს 

თანადამმუშავებელს მონაცემთა დაცვაზე ზეგავლენის შეფასების განხორციელებაში, 

სადაც აღნიშნული მოითხოვება კანონით ან შესაბამისი ნორმატიული აქტით; 

• დამუშავებულ პერსონალურ მონაცემებზე არაავტორიზებული წვდომის ან 

კონფიდენციალურობის სხვაგვარად დარღვევის (ინციდენტის) შესახებ დაუყოვნებლივ ან 

არაუგვიანეს 24 (ოცდაოთხი) საათისა წერილობით/ელექტრონული ფორმით შეატყობინოს 

თანადამმუშავებელს. შეტყობინება უნდა შეიცავდეს ინფორმაციას ინციდენტის 

გარემოებების, სახისა და დროის შესახებ; ინციდენტის შედეგად უნებართვოდ 

გამჟღავნებული, დაზიანებული, წაშლილი, განადგურებული, მოპოვებული, დაკარგული, 

შეცვლილი მონაცემების სავარაუდო კატეგორიებისა და რაოდენობის, აგრეთვე იმ 

მონაცემთა სუბიექტების სავარაუდო კატეგორიებისა და რაოდენობის შესახებ, რომლებსაც 

ინციდენტის შედეგად შეექმნათ საფრთხე, ინციდენტით გამოწვეული სავარაუდო ზიანის, 

მისი შემცირების ან აღმოფხვრის მიზნით, თანადამუშავებისთვის პასუხისმგებელი პირის 

მიერ განხორციელებული ან დაგეგმილი ღონისძიებების შესახებ, ასევე ინფორმაციას იმის 

შესახებ, გეგმავს თუ არა (თანა)დამუშავებისთვის პასუხისმგებელი პირი, ინციდენტის 

შესახებ შეატყობინოს მონაცემთა სუბიექტს და რა ვადაში; 

• დაუყოვნებლივ წერილობით/ელექტრონული ფორმით უნდა აცნობოს 

თანადამმუშავებელს შესაბამისი ხელშეკრულების ფარგლებში დამუშავებულ 

პერსონალურ მონაცემთა გამჟღავნების მოთხოვნით სასამართლო, სამართალდამცავი, 

მარეგულირებელი/საზედამხედველო ორგანოების და სხვა უწყებიდან შემოსული 

მიმართვების თაობაზე; 

• უშუალოდ მონაცემთა სუბიექტისგან მონაცემთა შეგროვების შემთხვევაში, უზრუნველყოს 

მისი ინფორმირება მონაცემთა დამუშავების მიზნების, საფუძვლების, ვადების, 

(თანა)დამუშავებისთვის პასუხისმგებელი ან/და უფლებამოსილი პირ(ებ)ის, პერსონალურ 

მონაცემთა დაცვის ოფიცრის (ასეთის არსებობის შემთხვევაში) შესახებ და სხვ. ასევე 

მონაცემთა სუბიექტის  კანონით გათვალისწინებული უფლებების (მონაცემთა დაბლოკვა, 

წაშლა, გასწორება, განახლება და სხვ.)  თაობაზე; 

• უზრუნველყოს თანადამუშავებისთვის პასუხისმგებელ პირებს შორის ვალდებულებებისა 

და პასუხისმგებლობის განაწილების შესახებ ინფორმაციის ხელმისაწვდომობა მონაცემთა 

სუბიექტისთვის. ამასთან, მონაცემთა სუბიექტს არ უნდა შეეზღუდოს თითოეული 

თანადამუშავებისთვის პასუხისმგებელი პირისთვის ინდივიდუალურად მიმართვის 

უფლება; 

• მონაცემთა სუბიექტისგან კანონით გათვალისწინებული მისი უფლებების (მონაცემთა 

დაბლოკვა, წაშლა, გასწორება, განახლება და სხვ.)  რეალიზაციის მიზნით წარმოდგენილი 

განცხადების/მოთხოვნის/მიმართვის მიღებისას, აღნიშნული მოთხოვნის მიმღებმა 

თანადამმუშავებელმა უნდა განსაზღვროს მოთხოვნის განხილვაზე პასუხისმგებელი 

თანადამმუშავებელი და გონივრულ ვადაში, ისე რომ არ დაირღვეს კანონით 

გათვალისწინებული განხილვის ვადები, გადაუგზავნოს აღნიშნული მოთხოვნა 

რეაგირებისათვის. მონაცემთა სუბიექტთან ყველა საჭირო კომუნიკაცია უნდა 

უზრუნველყოს განცხადების თავდაპირველად მიმღებმა თანადამმუშავებელმა; 

 - მოთხოვნის განხილვაზე პასუხისმგებელი თანადამმუშავებელი განისაზღვრება 

შემდეგნაირად: თუ მონაცემთა სუბიექტის მონაცემები არის მონაცემთა 

ნაკრების/ერთობლიობის ნაწილი, რომელიც შეიძლება მიეკუთვნოს ერთ კონკრეტულ 

თანადამმუშავებელს, მონაცემთა სუბიექტის განცხადების განხილვაზე პასუხისმგებელი 



 

იქნება ეს უკანასკნელი. სხვა შემთხვევაში, განცხადების განხილვაზე პასუხისმგებელი 

იქნება მონაცემთა ის თანადამმუშავებელი, ვინც მიიღო მონაცემთა სუბიექტის განცხადება 

(ვისაც მონაცემთა სუბიექტმა მიმართა); 

• მონაცემთა თანადამუშავებისთვის პასუხისმგებელი პირები ვალდებულნი არიან გაუწიონ 

ერთმანეთს მხარდაჭერა და ხელი შეუწყონ მონაცემთა სუბიექტის „პერსონალურ 

მონაცემთა დაცვის შესახებ“ საქართველოს კანონით გათვალისწინებული უფლებების 

(მონაცემთა დაბლოკვა, წაშლა, გასწორება, განახლება და სხვ.) რეალიზებას 

კანონმდებლობით დადგენილ ვადებში და წესით; 

• განახორციელოს ყველა სხვა მოქმედება რაც თანადამუშავებაზე პასუხიმგებელი 

პირებისათვის გათვალისწინებულია კანონით; 

• პერსონალურ მონაცემთა თანადამუშავებასთან დაკავშირებული საკითხები, რომელიც არ 

არის გათვალისწინებული წინამდებარე პოლიტიკით, წესრიგდება საქართველოს 

კანონმდებლობის შესაბამისად. 

  

 

 

პუნქტი 7 

მონაცემთა სუბიექტის უფლებები და ვალდებულებები 

სუბიექტის უფლებები 

• მონაცემთა დამუშავების შესახებ ინფორმაციის და ასლის მიღების უფლება -  

პერსონალურ მონაცემთა სიბიექტს უფლება აქვს, მიიღოს ინფორმაცია მისი 

პერსონალური მონაცემების შეგროვებისა და გამოყენების შესახებ, კერძოდ,  თუ რომელი 

პერსონალური მონაცემი მუშავდება, რა მიზნით და საფუძვლით, როგორ გროვდება, რა 

ვადით ინახება, ვის გადაეცემა და სხვა. ასევე, პერსონალურ მონაცემთა სიბიექტს უფლება 

აქვს, მიიღოს იმ პერსონალური მონაცემების ასლები, რომლებიც მუშავდება; 

• მონაცემთა გასწორების, განახლებისა და შევსების უფლება - პერსონალურ მონაცემთა 

სიბიექტს უფლება აქვს, მოითხოვოს მონაცემების გასწორება, განახლება ან/და შევსება, 

თუ კომპანიის მიერ დამუშავებული  მონაცემები არასწორი, არასრული ან არაზუსტია და 

მიაწოდოს მას აუცილებელი ინფორმაცია; 

• მონაცემთა დამუშავების შეწყვეტის, წაშლის ან განადგურების უფლება - პერსონალურ 

მონაცემთა სიბიექტს უფლება აქვს, მოითხოვოს დამუშავების (მათ შორის, 

პროფაილინგის, ასეთის არსებობის შემთხვევაში) შეწყვეტა, წაშლა ან განადგურება; 

• მონაცემთა დაბლოკვის უფლება - პერსონალურ მონაცემთა სუბიექტს უფლება აქვს, 

მოითხოვოს მონაცემთა დაბლოკვა (დამუშავების შეზღუდვა), როდესაც პერსონალური 

მონაცემების სიზუსტე სადავოა მისი მხრიდან ან ითხოვს მონაცემთა დამუშავების 

შეწყვეტას, წაშლას ან განადგურებას, იმ პერიოდის განმავლობაში, რომელიც 

შესაძლებლობას იძლევა შემოწმდეს პერსონალური მონაცემების სიზუსტე და განხილულ 

იქნას მოთხოვნა; როდესაც დამუშავება უკანონოა, თუმცა, სუბიექტი უარს აცხადებს 

პერსონალური მონაცემების წაშლაზე და, სანაცვლოდ, ითხოვს მონაცემების დაბლოკვას; 

კომპანიას აღარ ესაჭიროება პერსონალური მონაცემები დამუშავების მიზნებისთვის, 



 

მაგრამ მონაცემები საჭიროა საჩივრის/სარჩელის წარსადგენად; როდესაც არსებობს 

მონაცემების მტკიცებულებად გამოყენების მიზნით შენახვის აუცილებლობა; 

• მონაცემთა გადატანის უფლება - პერსონალურ მონაცემთა სიბიექტს უფლება აქვს, 

მოითხოვოს სტრუქტურიზებული, საზოგადოდ გამოყენებადი და მანქანურად 

წაკითხვადი ფორმატით მის მიერ მიწოდებული მონაცემების მიღება ან მოითხოვოს ამ 

მონაცემთა სხვა დამუშავებისთვის პასუხისმგებელი პირისთვის გადაცემა. კომპანიას 

უფლება აქვს, უარი განაცხადოს სუბიექტის მოთხოვნის დაკმაყოფილებაზე, თუ 

აღნიშნული ტექნიკურად შეუძლებელია ან/და დაკავშირებულია გაუმართლებელ 

ხარჯებთან, დროსთან თუ სხვა რესურსთან; 

• ავტომატიზებულ ინდივიდუალურ გადაწყვეტილებასთან დაკავშირებული უფლებები - 

პერსონალურ მონაცემთა სიბიექტს უფლება აქვს,   არ დაექვემდებაროს მხოლოდ 

ავტომატიზებულად, მათ შორის, პროფაილინგის (ასეთის არსებობის შემთხვევაში) 

საფუძველზე, მიღებულ გადაწყვეტილებას, გარდა იმ შემთხვევისა, როდესაც 

პროფაილინგის საფუძველზე გადაწყვეტილების მიღება: (ა) ეფუძნება მის აშკარად 

გამოხატულ თანხმობას; (ბ)აუცილებელია მხარეთა შორის ხელშეკრულების დასადებად 

ან ხელშეკრულების შესასრულებლად; (გ) გათვალისწინებულია კანონით ან/და 

კანონქვემდებარე ნორმატიული აქტით. 

• თანხმობის გამოხმობის უფლება - პერსონალურ მონაცემთა სიბიექტს უფლება აქვს,  

ნებისმიერ დროს გამოიხმოს მისი თანხმობა, თუ აღნიშნული არ ეწინააღმდეგება 

კანონმდებლობის მოთხოვნებს. გამოთხოვის უფლების რეალიზაცია მაშინ არის 

შესაძლებელი, როდესაც დამუშავების საფუძველი არის სუბიექტის თანხმობა. თანხმობის 

გამოხმობა არ იწვევს თანხმობის გამოხმობამდე და მის ფარგლებში წარმოშობილი 

სამართლებრივი შედეგების გაუქმებას. ამასთან, თანხმობის გათხოვის შემთხვევაში, 

კომპანიამ  შესაძლოა, მას ვერ მიაწოდოს სუბიექტს სრულყოფილი პროდუქტი;  

• გასაჩივრების უფლება -  პერსონალურ მონაცემთა სუბიექტს უფლება აქვს, მიმართოს 

საქართველოს პერსონალურ მონაცემთა დაცვის სამსახურს, თუ თვლის, რომ მისი 

პერსონალური მონაცემები მუშავდება კანონმდებლობის მოთხოვნათა დარღვევით; 

 

სუბიექტის ვალდებულებები 

 სუბიექტი პასუხისმგებელია დარწმუნდეს, რომ მის მიერ კომპანიისთვის მოწოდებული 

ინფორმაცია არის ზუსტი და განახლებული. თუკი არსებული ინფორმაცია არ შეესაბამება 

სინამდვილეს ან/და არ არის სრული, სუბიექტმა დაუყოვნებლივ უნდა აცნობოს კომპანიას 

ამის შესახებ. იმ შემთხვევაში თუ სუბიექტი კომპანიას აწვდის მესამე პირების 

(წარმომადგენელი, საკონტაქტი პირი და სხვა) შესახებ ინფორმაციას, მათ შორის და 

არამხოლოდ მათ პერსონალური მონაცემებს, იგი ვალდებულია, ამ ინფორმაციის 

კომპანიისთვის გადაცემამდე მოიპოვოს ამ პირთა თანხმობა მათი პერსონალური მონაცემების 

კომპანიისათვის გადაცემაზე და მის მიერ დამუშავებაზე და ასეთ შემთხვევაში, 

პასუხისმგებლობისაგან თავისუფლდება კომპანია. ასევე, პერსონალური მონაცემების 

კომპანიისთვის მიწოდების დროს, სუბიექტი ვალდებულია, არ მოახდინოს ისეთი 

ავტომატური საშუალებების გამოყენება, რამაც შესაძლოა საფრთხე შეუქმნას კომპანიის 

უსაფრთხოებასა და დაცულობას. 

 



 

შენიშვნა: 

პერსონალურ მონაცემთა დაცვის უფლება არ არის აბსოლუტური უფლება, რაც ნიშნავს იმას, 

რომ ამ უფლებით დაცულ სფეროში ჩარევა გამართლებულია ლეგიტიმური მიზნის 

მისაღწევად, აუცილებელი და მიზნის პროპორციული საშუალების გამოყენებით, რა დროსაც 

ჩარევა არ გულისხმობს უფლების დარღვევას.   აღნიშნული უფლება შეიძლება შეიზღუდოს, 

თუ მათი რეალიზაცია საფრთხეს უქმნის:  

• სახელმწიფო უსაფრთხოების, ინფორმაციული უსაფრთხოებისა და კიბერუსაფრთხოების 

ან/და თავდაცვის ინტერესებს; 

• საზოგადოებრივი უსაფრთხოების ინტერესებს;  

• დანაშაულის თავიდან აცილებას, დანაშაულის გამოძიებას, სისხლისსამართლებრივ 

დევნას, მართლმსაჯულების განხორციელებას; 

• ქვეყნის მნიშვნელოვან ფინანსურ ან ეკონომიკურ (მათ შორის, მონეტარულ, საბიუჯეტო 

და საგადასახადო), საზოგადოებრივი ჯანმრთელობისა და სოციალური დაცვის 

საკითხებთან დაკავშირებულ ინტერესებს;  

• მონაცემთა სუბიექტის მიერ პროფესიული, მათ შორის, რეგულირებადი პროფესიის, 

ეთიკის ნორმების დარღვევის გამოვლენას და მისთვის პასუხისმგებლობის დაკისრებას; 

• სუბიექტის ან სხვათა უფლებებსა და თავისუფლებებს; 

• სახელმწიფო, კომერციული, პროფესიული და კანონით გათვალისწინებული სხვა სახის 

საიდუმლოებების დაცვას;  

• სამართლებრივი მოთხოვნის ან შესაგებლის დასაბუთებას. 

 

პუნქტი 8 

დამუშავების მიზანი,საფუძველი 

პერსონალური მონაცემების დამუშავება შესაძლოა განხორციელდეს სხვადახვა მიზნითა და 

სამართლებრივი საფუძვლებით, მათ შორის: 

მიზანი: 

• სუბიექტის იდენტიფიკაცია/ვერიფიკაცია და კომპანიის  პროდუქტების მიწოდება;  

• კანონმდებლობით დადგენილ შემთხვევებში და განსაზღვრული წესით, 

მარეგულირებლის ან სხვა საზედამხედველო/ადმინისტრაციული ორგანოსათვის და 

აუდიტორული კომპანიებისთვის მონაცემების ხელმისაწვდომობა; 

• სხვადასხვა ანგარიშების, კვლევების ან/და რეპორტების მომზადება; 

• მონაცემთა უსაფრთხოების უზრუნველსაყოფა; 

• კომპანიის კანონისმიერი ვალდებულებების შესასრულება, დანაშაულის პრევენცია, 

გამოვლენა და აღკვეთა, საკუთრებისა და უსართხოების დაცვა; 

• შესაბამისი კორესპონდენციის/შეტყობინების გაგზავნა/ჩაბარება; 

• კომპანიის ხელშეკრულებით/წინასახელშეკრულებო ურთიერობისას ნაკისრი 

ვალდებულებების სრულად და ჯეროვნად შესრულება ან/და სუბიექტის მიერ 

ხელშეკრულებით/წინასახელშეკრულებო ურთიერთობისას ნაკისრი ვალდებულებების 

შესრულების მონიტორინგი; 



 

• მარკეტინგული მიზანი, რაც გულისხმობს მონაცემთა სუბიექტის თანხმობით კომპანიის 

მიერ სხვადასხვა პროდუქტის პერიოდულ შეთავაზებას, მარკეტინგული აქტივობების 

შემუშავებას/დაგეგმვას/გაუმჯობესებას/განხორციელებას მათ შორის სუბიექტის 

უკუკავშრის გათვალისწინებით; 

• კომპანიის ან/და მესამე პი(ებ)ის ლეგიტიმური ინტერესის ან/და სამართლებრივი 

უფლებების დაცვა, დისციპლინალური, ადმინისტრაციული 

საქმისწარმოება/სამართალწარმოება სასამართლოში და სხვა ორგანოებში, 

სამართლებრივი მოთხოვნის/შესაგებლის არსებობა; 

• კომპანიის კორპორატიული თუ სხვა საქმიანი პროცესების დაგეგმვა და განხორციელება,   

ცვლილება კომპანიის სამეწარმეო/კორპორატიულ და ორგანიზაციულ სფეროში. 

 

 საფუძვლები: 

• სუბიექტის ნებაყოფლობითი თანხმობა მონაცემთა დამუშავების თაობაზე; 

• კანონმდებლობით გათვალისწინებული ვალდებულებები; 

• აუცილებლობა, რაც გამოწვეულია სუბიექტთან ხელშეკრულების დასადებად ან 

არსებული ხელშეკრულების შესასრულებლად; 

• შემოთავაზებების, განცხადებების, საჩივრების, სარჩელების თუ სხვა სახის პრეტენზიების 

განხილვა; 

• აუცილებლობა, რაც გამოწვეულია კომპანიის ან მესამე პირების კანონიერი ინტერესების 

დასაცავად; 

• კომპანიის ჯეროვანი, გამართული, განახლებული, გაუმჯობესებული საქმიანობის 

ფინანსური, სამართლებრივი, ტექნიკური და სხვა სახის უზრუნველყოფის ლეგიტიმური 

ინტერესი; 

• მონაცემთა საჯაროდ ხელმისაწვდომობა; 

• დანაშაულის თავიდან აცილება, მისი გამოვლენა, პირის უსაფრთხოებისა და საკუთრების 

დაცვა, საზოგადეობრივი წესრიგის, აგრეთვე საიდუმლო ინფორმაციის დაცვის მიზანი; 

 

შენიშვნა: 

განსაკუთრებული კატეგორიის მონაცემები მუშავდება მხოლოდ სუბიექტის წერილობითი 

თანხმობით, ხოლო  ბიომეტრიული მონაცემების შემთხვევაში - მონაცემების 

დამუშავება  ხდება თუ ეს აუცილებელია საქმიანობის განხორციელებისთვის, პირის 

უსაფრთხოებისა და საკუთრების დაცვის მიზნით, აგრეთვე საიდუმლო ინფორმაციის 

გამჟღავნების თავიდან ასაცილებლად.; 

კომპანია უფლებამოსილია, დაამუშავოს  მონაცემები კანონმდებლობით განსაზღვრული სხვა 

ნებისმიერი მიზნით, ასევე, როდესაც დამუშავების შემდგომი მიზანი თავსებადია 

თავდაპირველ მიზანთან 

 

პუნქტი 9 

მონაცემთა მოპოვების წყარო 



 

კომპანია სუბიექტის პერსონალურს მონაცემებს აგროვებს:  

• უშუალოდ სუბიექტისგან; 

• შეგროვება მესამე პირ(ებ)ისგან - მათ შორის და არამხოლოდ, შემდეგი პირ(ებ)ისგან; 

• საჯაროდ ხელმისაწვდომი წყაროებიდან;  

• სუბიექტის წარმომადგენელის/კანონიერი წარმომადგენელის, საკონტაქტო პირებისგან;  

• გარიგების/წინასახელშეკრულებო ურთიერთობის მონაწილე მხარეებისგან; 

• კანონმდებლობით განსაზღვრულ სახელმწიფო და არასახელმწიფო, საზოგადოებრივი, 

კომერციული, საჯარო დაწესებულებებია, ადგილობრივი თვითმმართველობისა და 

სახელმწიფო ორგანოებსის,  მათ ადგილობრიივ 

სტრუქტურების/ორგანოების/სააგენტოების/სსიპების, ფიზიკური და საჯარო თუ კერძო 

სამართლის იურიდიული და არაიურიდიული (არაკომერციული) პირების, პირთა 

გაერთიანებების და სხვა ორგანოებისგან;  

• სახელმწიფო საგადასახადო ორგანოებისა და სხვა ფინანასური ორგანიზაციებისგან;  

• მომსახურების პროვაიდერების - მათ შორის და არამხოლოდ, კომპანიის გარე 

აუდიტორების, კონსულტანტების, მრჩევლების, საკურიერო ან/და კვლევით 

ორგანიზაციების, ვებ-ინსტრუმენტების ან/და აპლიკაციების მომწოდებლების,  IT 

სერვისის მომწოდებლების, კომუნალური სერვისების პროვაიდერების ან/და სხვა 

ნებისმიერ მსგავსი ფუნქციის მქონე პირებისგან.  

 

პუნქტი 10 

მონაცემთა გადაცემმა 

იმისათვის, რომ კომპანიამ შეასრულოს კანონმდებლობით დაკისრებული ვალდებულებები, 

დაიცვას ლეგიტიმური ინტერესები, ასევე, სრულად და ჯეროვნად განახორციელოს 

სუბიექტებთან კომუნიკაცია, მათთვის შესაბამისი პროდუქტების მიწოდება და 

ხელშეკრულებებით/წინასახელშეკრულებო ურთიერთობებით ნაკისრი ვალდებულელების 

შესრულება და უფლებებოს განხორციელება,  მონაცემთა დამუშავების კონტექსტისა და 

მიზნებიდან გამომდინარე, კომპანიამ შესაძლოა პერსონალური მონაცემები გადასცეს, მათ 

შორის და არამხოლოდ, შემდეგი კატეგორიის მესამე პირებს: 

• სუბიექტის წარმომადგენელს/კანონიერ წარმომადგენელს, საკონტაქტო პირებს;  

• გარიგების მონაწილე მხარეებს; 

• კანონმდებლობით განსაზღვრულ სახელმწიფო და არასახელმწიფო, საზოგადოებრივ, 

კომერციულ, საჯარო დაწესებულებებს, ადგილობრივი თვითმმართველობისა და 

სახელმწიფო ორგანოებს,  მათ ადგილობრივ 

სტრუქტურებს/ორგანოებს/სააგენტოებს/სსიპებს, ფიზიკურ და საჯარო თუ კერძო 

სამართლის იურიდიულ და არაიურიდიულ (არაკომერციულ) პირებს, პირთა 

გაერთიანებებს და სხვა ორგანოებს;  

• სახელმწიფო საგადასახადო ორგანოებს და სხვა ფინანასურ ორგანიზაციებს;  

• სადაზღვევო კომპანიებს;  

• მომსახურების პროვაიდერებს - მათ შორის და არამხოლოდ: კომპანიის გარე 

აუდიტორებს, კონსულტანტებს, პრმრჩევლებს, საკურიერო ან/და კვლევით 

ორგანიზაციებს, ვებ-ინსტრუმენტების ან/და აპლიკაციებისმომწოდებლებს,  IT სერვისის 



 

მომწოდებლებს, კომუნალურის სერვისების პროვაიდერებს ან/და სხვა ნებისმიერ მსგავსი 

ფუნქციის მქონე პირებს; 

• კომპანიის ჯგუფის საწარმოებს;  

• სხვა მესამე პირებს, სუბიექტის  თანხმობით.  

 

მონაცემთა საერთაშორისო გადაცემა 

საჭიროების შემთხვევაში, შესაძლებელია განხორცილდეს მონაცემთა საერთაშორისო 

გადაცემა. ასეთ შემთხვევაში, კომპანია იღებს ვალდებულებას, შეძლებისდაგავრად, 

უზურნველყოს მონაცემების უსაფრთხო და კონფიდენციალურად გადაცემა, წინამდებარე  

პოლიტიკასთან სრული შესაბამისობით. 

იმ შემთხვევაში თუ სუბიექტი იმყოფება ევროკავშირის ან ევროპის ეკონიმიკური სივრცის 

ტერიტორიაზე და  წარმოადგენსGDPR-ით  განსაზღვრულ მონაცემთა სუბიექტს და 

მონაცემები ზიარდება ევროპული კავშირისა და ევროპის ეკონომიკური სივრცის მიღმა 

მონაცემები შეიძლება გაზიარდეს სხვადასხვა შემთხვევაში, მაგალითად: 

• ქვეყანა, რომელთანაც ხდება ინფორმაციის გაზიარება სარგებლობს დაცვის სათანადო 

გარანტიებით საქართველოს კანონმდებლობის, ან/და ევროკომისიის გადაწყვეტილების 

შესაბამისად; 

• თუ კანონმდებლობა არ ითვალისწინებს სათანადო დათქმებს, ან/და არ არსებობს 

ევროკომისიის შესაბამისი გადაწყვეტილება, პერსონალური მონაცემები შეიძლება 

გადაეცეს მესამე ქვეყანას, ან საერთაშორისო ორგანიზაციას მხოლოდ იმ შემთხვევაში, თუ 

კომპანია მიიღებს შესაბამის ზომებს მოქმედი კანონმდებლობის ან/და GDPR-ის 

შესაბამისად. ამასთან, სუბიექტს შეუძლია მიიღოს ინფორმაცია შესაბამისი ზომების 

თაობაზე წინამდებარე პოლიტიკით განსაზღვრული საკომუნიკაციო არხების მეშვეობით. 

• თუ შესაბამისი კანონმდებლობა არ ითვალისწინებს სათანადო დათქმებს, ან/და 

ევროკომისიის გადაწყვეტილების, ან შესაბამისი გარანტიების, მათ შორის, ევროკომისიის 

მიერ დამტკიცებული სავალდებულო კორპორატიული წესების ("Binding Corporate Rules") 

არარსებობისას,  პერსონალური მონაცემების მესამე ქვეყნისთვის, ან საერთაშორისო 

ორგანიზაციისთვის გადაცემა ხორციელდება მხოლოდ შემდეგ შემთხვევებში: 

• თუ მონაცემთა სუბიექტი თანხმობას განაცხადებს მონაცემთა გადაცემაზე, მას შემდეგ, 

რაც მიეწოდება დეტალური ინფორმაცია მონაცემთა გადაცემასთან დაკავშირებული 

რისკებისა თაობაზე; 

• თუ გადაცემა აუცილებელია მონაცემთა სუბიექტსა და მონაცემთა დამმუშავებელს შორის 

არსებული ხელშეკრულების შესასრულებლად, ან მონაცემთა სუბიექტის მოთხოვნით 

წინასწარი სახელშეკრულებო ღონისძიებების განსახორციელებლად; 

• თუ გადაცემა აუცილებელია მონაცემთა სუბიექტის ინტერესების შესაბამისად 

ხელშეკრულების დადების ან შესრულებისთვის; 

• თუ გადაცემა აუცილებელია მნიშვნელოვანი საზოგადოებრივი/საჯარო ინტერესიდან 

გამომდინარე; 

• თუ გადაცემა აუცილებელია სამართლებრივი მოთხოვნების შესასრულებლად, ან დაცვის 

მიზნით; 



 

• თუ გადაცემა აუცილებელია მონაცემთა სუბიექტის ან სხვა პირების სასიცოცხლო 

ინტერესების დასაცავად და მონაცემთა სუბიექტი მოკლებულია თანხმობის გამოხატვის 

შესაძლებლობას.  

 

შენიშნვა: 

იმ შემთხვევაში, თუ კანონმდებლობით დადგენილი წესის შესაბამისად სუბიექტი უარს 

იტყვის მონაცემთა მესამე პირებისთვის, მათ შორის, საერთაშორისო გაზიარებაზე, 

შესაძლებელია შეფერხდეს ან შეუძლებელი გახდეს მისთვის შესაბამისი პროდუქტის 

მიწოდება/ვალდებულების შესრულება/უფლების განხორციელება და სხვა; 

პერსონალური მონაცემების კონფიდენციალურობის დაცვას უზრუნველყოფს შესაბამისი 

ინფორმაციის მიმღები მესამე პირი და კომპანია არ აგებს პასუხს ინფორმაციის მიმღები პირის 

მიერ აღნიშნული ინფორმაციის კონფიდენციალურობის დარღვევისთვის, თუ 

კანონმდებლობით სხვა რამ არ არის გათვალისწინებული. კომპანია არ არის პასუხისმგებელი 

მესამე პირების მიერ პერსონალური ინფორმაციის არასანქცირებულ წვდომაზე ამ 

მონაცემების კომპანიისთვის მიწოდების დროს (მათ შორის დისტანციური მიწოდებისას 

გამოყენებულ პლატფორმებზე). 

ვიდეო/აუდიო მონიტორინგი 

დანაშაულის თავიდან აცილების, მისი გამოვლენის/მოკვლევის, საზოგადოებრივი 

უსაფრთხოების, პირის უსაფრთხოებისა და საკუთრების დაცვის, საიდუმლო 

(კონფიდენციალური) ინფორმაციის დაცვის და კომპანიის ლეგიტიმური ინტერესების 

სფეროსთვის მიკუთვნებული სხვა მნიშვნელოვანი ამოცანების შესასრულებლად, (მათ 

შორის,  ინციდენტების მართვა და მომხმარებელთა უფლებების დაცვა, პროცესების 

მონიტორინგი, რისკების მართვა , იურიდიული ძალის მქონე მტკიცებულების შექმნა და 

კანონმდებლობით განსაზღვრულ შემტთხვევევბში, შესაბამისი ორგანოსათვის მისი 

დათვალიერება/გადაცემა და სხვ.) კომპანიაში, ვიდეოსათვალთვალო სისტემის მეშვეობით, 

მიმდინარეობს შენობ(ებ)ის გარე  პერიმეტრის ვიდეო მონიტორინგი და კომპანიის 

შემომავალი და გამავალი ზარების აუდიომონიტორინგი. 

ვიდეომონიტორინგი ხორციელდება 24/7 რეჟმით, ხოლო მასალის ჩაწერა ხორციელდება იმ 

შემთხვევაში, როდესაც სამეთვალყურეო პერიმეტრზე შეინიშნება მოძრაობა, 

აუდიომონიტორინგი - საჭიროებიდან გამომდინარე, კომპანიის საქმიანობის ხელშეწყობის 

მიზნით დანერგილი ღონისძიებების შესაბამისად. 

კომპანიის მიერ, თვალსაჩინო ადგილას განთავსებულია შესაბამისი გამაფრთხილებელი 

ნიშნები, რომელიც შეიცავს ინფორმაციას  ვიდეო მონიტორინგისთაობაზე, ხოლო 

აუდიომონიტორინგის განხორციელებისას  საუბრის ჩაწერამდე, ან ჩაწერის დაწყებისთანავე, 

კომპანია ახდენს სუბიექტის ინფორმირებას აუდიომონიტორინგის თაობაზე. 



 

ჩანაწერებში ასახული მონაცემების უკანონო/შემთხვევითი გამჟღავნების, მათი 

არასასურველი მიზნით გამოყენების/გავრცელების პრევენციის მიზნით, კომპანიიის მიერ 

მიღებულია ქმედითი და ადეკვატური ორგანიზაციულ-ტექნიკური ზომები, კერძოდ:  

უზრუნველყოფილია მონიტორინგის სისტემის ფიზიკური უსაფრთხოება და ისინი 

განთავსებულია დაცულ ოთახშ(ებ)ი, სადაც დაიშვებიან მხოლოდ შესაბამისი 

უფლებამოსილების მქონე პირები მათი ფუნქციებისა და ჩანაწერებზე მათი წვდომის 

სამსახურებრივი საჭიროების გათვალისწინებით;  

მიღებულია შესაბამისი ზომები სისტემის ინფორმაციული უსაფრთხოებისთვის, 

ინტერნეტიდან და კომპიუტერული ქსელიდან უკანონო შეღწევის პრევენციის მიზნით; 

აღირიცხება მონიტორინგის სისტემებში არსებული მონაცემების მიმართ შესრულებული 

ყველა მოქმედება; 

ბიომეტრიული მონაცემების დამუშავება 

თუკი სუბიექტის კომპანიასთან კომუნიკაცია შეუძლებელია გარდა დისტანციური 

საშუალებებისა, სუბიექტის იდენტიფიკაციისა და მისთვის კომპანიის პროდუქტების 

დისტანციურად მიწოდების მიზნით,  კანონმდებლობით დადგენილი წესის შესაბამისად, 

სუბიექტმა უნდა გაიაროს ელექტრონული იდენტიფიკაციის პროცესი, რაც შეიძლება 

გულისხობდეს სუბიექტის იდენტიფიცირებას პერსონალური, მათ შორის, ბიომეტრიული 

მონაცემებით. ბიომეტრიული მონაცემი წარმოადგენს ტექნიკური საშუალებების გამოყენებით 

დამუშავებულ ფიზიკური მონაცემს (მაგალითად, სახის გამოსახულება), რომელიც სუბიექტის 

უნიკალური იდენტიფიცირების ან ვინაობის დადასტურების შესაძლებლობას იძლევა. 

დისტანციური იდენტიფიკაციის პროცესი შესაძლოა ითვალისწინებდეს პირადობის 

დამადასტურებელი დოკუმენტის ფოტოს და დინამიური სელფის გადაღებას, აღნიშნული 

ფოტოსა და სელფის ერთმანეთთან დადარებას და წარმოდგენილი დოკუმენტის მონაცემებისა 

და მისი ვალიდურობის შემოწმებას. 

ბიომეტრიული მონაცემების დამუშავება აუცილებელია კომპანიის საქმიანობის 

განხორციელების, უსაფრთხოების და საიდუმლო ინფორმაციის გამჟღავნების თავიდან 

აცილების მიზნებისთვის, მათ შორის, მონაცემების სიზუსტისა და ვალიდურობის 

შესამოწმებლად, რაც აუცილებელია სუბიექტის ვინაობის დადასტურების, ნებისმიერი სახის 

მართლსაწინააღმდეგო ქმედებების თავიდან არიდებისა და პროდუქტის სრულყოფილად 

მიწოდების უზრუნველსაყოფად. 

პირდაპირი მარკეტინგი, მზა ჩანაწერები 

პირდაპირი მარკეტინგი 

კომპანია უფლებამოსილია დამოუკიდებლად, ასევე დამუშავებაზე უფლებამოსილი ან/და 

დაკავშირებული პირ(ებ)ის მეშვეობით, კომპანიის მონაცემთა დაცვის პოლიტიკის 



 

შესაბამისად, დაამუშავოს სუბიექტის პერსონალური მონაცემები იმ მიზნით, რომ 

ტელეფონის, ფოსტის, ელექტრონული ფოსტის, ციფრული ბანკის, მობილური 

აპლიკაცი(ებ)ის ან/და სხვა ხელმისაწვდომი სატელეკომუნიკაციო/ელექტრონული 

საშუალებ(ებ)ით განხორციელდეს სუბიექტისთვის კომპანიის პროდუქტების, მომსახურების, 

აქციების და სხვ. პირდაპირი და უშუალო შეთავაზება/ინფორმაციის მიწოდება (პირდაპირი 

მარკეტინგი). 

კომპანიის მიზანია, უზრუნველყოს სუბიექტისთვის არჩევანის საშუალება მისი 

პერსონალური მონაცემების პირდაპირი მარკეტინგისა და რეკლამირების ფარგლებში 

გამოყენებასთან დაკავშირებით. პირდაპირი მარკეტინგის მიზნით მონაცემების 

დამუშავებაზე თანხმობის არარსებობის შემთხვევაში კომპანია მოკლებული იქნება 

შესაძლებლობას განახორციელოს სუბიექტზე მორგებული მომსახურების/პროდუქტების 

შეთავაზება ზემოაღნიშნული პირობებით. 

პირდაპირი მარკეტინგის მიზნებისათვის მონაცემთა დამუშავების შეწყვეტის მოთხოვნის 

საფუძველზე შეწყდება მხოლოდ სარეკლამო ხასიათის ელექტრონული კომუნიკაციები. 

სუბიექტთან დაკავშირება კომპანიაში დაცული საკონტაქტო მონაცემების გამოყენებით 

გაგრძელდება კომპანიასა და სუბიექტს შორის ურთიერთობის ფარგლებში წარმოშობილ 

საკითხებთან დაკავშირებით; 

პირდაპირ მარკეტინგად არ მიიჩნევა და სუბიექტს უფლება არ აქვს მოითხოვოს სხვადასხვა 

სარეკლამო/საინფორმაციო შეტყობინებების გაზიარების შეწყვეტა, თუ აღნიშნული 

შეტყობინებები მოგეწოდებათ უშუალოდ კომპანიის მომსახურების წერტილებში (მაგ. 

სარეკლამო ბანერი, ფლაერი, ზეპირი შეთავაზება და სხვა);  

 

მზა ჩანაწერები (Cookies) 

კომპანიის პროდუქტების გაუმჯობესების, სუბიექტის პერსონალიზაციის,ნავიგაციის 

გამარტივების, ინფორმაციის სასურველი ფორმატით შეთავაზების, ძებნის პარამეტრების 

გაუმჯობესების, მომხმარებლის უსაფრთხო ავტორიზაციის, მარკეტინგის, ვებ-გვერდების 

დიზაინის ოპტიმიზაციისა და მომხმარებლისთვის უკეთესად ადაპტირების, უსაფრთხოების 

მიზნით, კომპანიის ვებ-გვერდითა სხვა დისტანციური პლატფორმებით სარგებლობიისას 

ხორციელდება ე.წ. მზა ჩანაწერების შეგროვება სუბიექტის შესახებ.  

მზა ჩანაწერების მეშვეობით დგინდება:  

• ოპერაციული სისტემის ვერსია; 

• მოწყობილობის მოდელი და მოწყობილობის სხვა უნიკალური იდენტიფიკატორები; 

• ვებ-გვერდებზე გატარებული დროის ხანგრძლივობა; 

• გახსნილი გვერდების შესახებ ინფორმაცია; 

• ონლაინ ნავიგაციის ისტორია; 

• ბრაუზერის შესახებ ინფორმაცია; 

• ინფორმაცია იმ ქმედებების შესახებ, რომელიც კომპანიის ვებგვერდზე განხორციელდა; 

• რა გეოლოკაციიდან განახორციელდა წვდომა;  

• რა ენაზე გაეცანო სიბიექტი ინფორმაციას.  



 

კომპანიის ვებ-გვერდზე და დისტანციურ არხებში ვიზიტისას სუბიექტს აქვს შესაძლებლობა 

დაეთანხმოს/არ დაეთანხმოს მზა ჩანაწერების გამოყენებას ან/და მართოს მისი სურვილის 

შესაბამისად მზა ჩანაწერების გამოყენების მიზნობრიობა, ასევე, დაბლოკოს ან შეზღუდოს 

ნებისმიერ ვებგვერდზე Cookies გამოყენება ბრაუზერის და იმ მოწყობილობის 

პარამეტრებიდან, რომელსაც იყენებს ინტერნეტში შესასვლელად. ამავე გზით შეუძლია 

წაშალოს Cookies რომელიც უკვე ინახება მოწყობილობაში.  

 

პუნქტი 14 

უსაფრთხოება და შენახვის ვადა 

პერსონალურ მონაცემთა დაცვის წინამდებარე პოლიტიკითა და შესაბამისი საკანონმდებლო 

ან/და კანონქვემდებარე ნორმატიული აქტებით განსაზღვრული ვალლდებულებების 

შესრულების მიზნით, უკანონო წვდომის, დამუშავების, დაკარგვის, განადგურების, 

გამჟღავნებისა და სხვა უკანონო ქმედების თავიდან აცილების მიზნით კომპანიას მიღებული 

აქვს შესაბამისი ტექნიკური და ორგანიზაციული გარანტიები, რაც მოიცავს: 

• ელექტრონული მოწყობილობების უსაფრთხოებას; 

• მატერიალური ფაილების უსაფრთხოებას; 

• შენობის უსაფრთხოებას; 

• ფიზიკური, ელექტრონული და პერიოდული კონტროლის მექანიზმების არსებობას; 

• კომპანიის მუშა-პერსონალისა თუ სხვა პირებისთვის პერსონალურ მონაცემებზე, 

კონფიდენციალურობის ფარგლებში, შეზღუდულ წვდომას  მათი საქმიანობისა და 

დაკისრებული ფუქნციების, შესასრულებელი ამოცანების შესაბამისად  

კომპანია პერსონალურ მონაცემებს ინახავს სუბიექტსა და კომპანიას შორის ურთიერთობის 

დასრულებიდან 10 (ათი) წლის ვადით, ხოლო თუ აღნიშნული ვადა არ არის საკმარისი - იმ 

ვადით, რომელიც საჭიროა იმ მიზნების მისაღწევად, რისთვისაც აღნიშნული მონაცემები 

შეგროვდა, მათ შორის, ნებისმიერი სამართლებრივი, მარეგულირებელი, საგადასახადო, 

სააღრიცხვო, ან ანგარიშგებასთან დაკავშირებულ მოთხოვნათა დაკმაყოფილების 

მიზნებისათვის.  

ვიდეო ან/და აუდიო მონიტორინგის შედეგად მიღებული ჩანაწერები ინახება 1 თვემდე, ან/და 

იმ ვადით, რაც საჭიროა კონკრეტული მიზნის მისაღწევად, რის შემდეგადაც ექვემდებარება 

ავტომატურ განადგურებას, თუ არ არსებობს მონაცემთა უფრო ხანგრძლივი ვადით შენახვის 

საჭიროება და სამართლებრივი საფუძველი. 

 

ცვლილებები 

პერსონალურ მონაცემთა დაცვის წინამდებარე პოლიტიკაში განცორციელებული 

ცვლილებები, გამოქვეყნდება კომპანიის ვებ-გვერდზე. 

  

თარიღი: 01.03.2024 



 

 

 

 

 


